
ZUZENDUA TEKNIKOA EHBILDUREN ANIMALIEKIKO 
TRATU TXARREN MOZIO ARRUNTARI

MOZIO ARRUNTA 

ANIMALIEKIKO TRATU TXARRAK DIRELA-ETA

Amaia  Almirall Lopez de Luzuriaga, EH BILDU udal taldeko bozeramaileak, Udalbatzaren
Organo  Araudiko  98.  artikulua  oinarri,  honako  MOZIO  ARRUNTA  aurkezten  du,
animaliekiko tratu txarrak direla-eta.

JUSTIFIKAZIOA

Mahatma Gandhik zioen "herrialde bat, zibilizazio bat bere animaliak nola tratatzen 
dituenaren arabera epaitu daiteke." Zentzu horretan, ugariak dira gure gizartean 
animaliekiko tratamendu etikoagoaren alde garatzen ari diren urrats eta ekintzak. Denbora 
pasa ahala hiritargoa gero eta kontzientziatuagoa dago eta sentsibilitatea handiagoa 
erakusten du animaliekiko errespetuarekiko eta berauen babesa eta ongizate handiago 
eskatzen dute. Hiri eta herri askotan, tradizioak aldatzen joan dira eta gizarte balio 
berrietara egokitu, gizarte justuago, errespetutsuago eta integratzaileagoa bat lortzeko. 
Gizarte guztiaren erantzukizuna da bizi dituen garaietara eboluzionatu eta egokitzea, 
hiritargoaren sentsibilitatea eta baloreak irudikatuz.

Gure hirian, Donostian,  animaliekiko tratu txarren aurka urrats garrantzitsuak eman izan 
dira. 1994. urtean sartu zen indarrean Animaliak babestu eta edukitzeko udal ordenantza, 
zeinak argi arautzen duen animaliekiko tratu txarrak eragin edo erasotzeko debekua eta  
kalte eta sufrimendu larriak eragin ditzakete edozein praktikak egiteko debekua.  Era 
berean, Ordenantzak animaliekiko errespetua eta sentsibilitatea areagotzeko lerroa ezartzen
du. 

Nahiz eta udal Ordenantza hogeita bat urtez indarrean egon, animaliekiko tratu txarra 
suposatzen duten akto eta ekitaldi guztiak ez dira erauzi. Zoritxarrez, berriro berrezarri dira
zezenketak gure hirian, zeinak animaliekiko tratu txar eta sufrimendua eragiteaz gain, 
enpatia eta erlaxazio morala eragiten duten gizarte baloreak transmititu eta errotzen dituen.
Uste dugu badela garaia, Gasteizen iraila honetan egin den bezala,  urrats bat gehiago eman
eta indarrean den legedia bete eta eremu honetan udalak ezarri dituen  helburuak betetzeko.

Horiek horrela, EH BILDU udal taldeak honakoa aurkezten du:

http://www.donostia.eus/

MOZIOA ARRUNTA

1.-  Donostiako  Udalbatzaren  Osoko  Bilkurak  animaliekiko  tratu  txarrik  gabeko  hiria
izendatzen du Donostia.

2.-  Donostiako  Udalbatzaren  Osoko  Bilkurak   babesten  du  Animaliak  babestu  eta
edukitzeko udal ordenantza ez-bete eta animaliekiko tratu txarrak eragiten dituzten ezein
ekitaldiren diru-laguntza zuzenak eta zeharkakoak kentzeko.

3.-  Donostiako  Udalbatzaren  Osoko  Bilkurak  babesten  du  udal  gune  publikoetan
animaliekiko  tratu  txarrak  eragin  ditzakeen  ezein  ekitaldi  publiko  eta  pribatu  ez
baimentzera. 

4.-  Donostiako  Udalbatzaren  Osoko  Bilkurak  konpromisoa  hartzen  du  animalien
erabilerarik  barnebilduko  ez  dituen  ekitaldi  alternatiboak  sustatzeko  partaidetzarako
espazioak aztertu eta sustatzea.

5.- Donostiako Udalbatzaren Osoko Bilkurak konpromisoa hartzen du animaliak babestu
eta edukitzeko udal ordenantza guztiz garatzeko, horretarako beharrezko neurriak hartuz
udal departamendu guztietan. 

Donostian, 2015eko urriaren 20a. 

Amaia Almirall Lopez de Luzuriaga
Portavoz del grupo municipal EH BILDU 

